ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ               2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ՎԵՐԱԲԵՐՅԱԼ

   «ՀՀ 2019 թվականի պետական բյուջեի մասին» ՀՀ օրենքի N 3 հավելվածով հաստատված Կադաստրի կոմիտեի համակարգի 2019 թվականի ծախսերի նախահաշվի բյուջետային ծախսերի տնտեսագիտական դասակարգման հոդվածներում վերաբաշխում կատարելու անհրաժեշտությունը պայմանավորված է անշարժ գույքի շուկայում գործարքների զգալի աճի հետևանքով լրացուցիչ տեղեկատվական, մասնագիտական, սարքավորումների սպասարկման և պահպանման ծառայությունների, սարքավորումների, գրասենյակային և կենցաղային նյութերի ձեռքբերմամբ՝ քաղաքացիներին ծառայությունների մատուցման բնականոն գործընթացը չխաթարելու նպատակով, ինչպես նաև համակարգի աշխատակիցներին խրախուսելու համար՝ «Գույքի նկատմամբ իրավունքների պետական գրանցման մասին» օրենքի 72 հոդվածի 5-րդ կետով սահմանված պահանջներին համապատասխան:
   Հաշվի առնելով բյուջետային ծախսերի հնարավորությունների սահմաններում լիարժեք կարգավորման անհնարինությունը՝ առաջարկվում է նվազեցնել բյուջետային ծախսերի տնտեսագիտական դասակարգման հոդվածների «Այլ ծախսեր» հոդված 4861-ից         280’155.8 հազար դրամ՝ ավելացնելով բյուջետային ծախսերի տնտեսագիտական դասակարգման հոդվածների 
· «Պարգևատրումներ, դրամական խրախուսումներ և հատուկ վճարներ» հոդված 4112-ով 122’596.1 հազար դրամ.
   Վերոգրյալ հոդվածով նախատեսվող ավելացումների չափը չի գերազանցում «Գույքի նկատմամբ իրավունքների պետական գրանցման մասին» ՀՀ օրենքի 72-րդ հոդվածով սահմանված սահմանաչափը, այն է՝ համակարգի աշխատակիցների խրախուսման ֆոնդից աշխատակիցների պարգևատրմանն ուղղվող միջոցները չեն կարող գերազանցել աշխատավարձի ֆոնդի 30 տոկոսը:
· «Տեղեկատվական ծառայություններ» հոդված 4234-ով 5’000.0 հազար դրամ. 
   Այլ պոլիգրաֆիական արտադրանքի տպագրման ծառայության անհրաժեշտությունը պայմանավորված է 10’000 հատ «Կադաստրային գործ» թղթապանակի, 20’000 հատ իրավունքի վկայականների, ինպես նաև փոստային առաքման ծառայությունների ձեռքբերմամբ: Ընդհանուր առմամբ Կադաստրի համակարգի դիմումների քանակը միայն սպասարկման գրասենյակներում ամսական կտրվածքով աճել է շուրջ 20%-25%  և կազմում է շուրջ 18’000 հատ (որոշ գրասենյակներ քաղաքացիների սպասարկման որակի բարձրացման շրջանակներում աշխատում են նաև շաբաթ և կիրակի օրերին՝ ՀՀ օրենսդրությամբ նախատեսված կարգով և պայմաններով):
·  «Գրասենյակային նյութեր և հագուստ» հոդված 4261-ով 31’423.5 հազար դրամ.
   Նշված հոդվածով նախատեսվում է ձեռք բերել հետևյալ ապրանքատեսակները.
   Տոներային քարտրիջներ 6 տեսակի՝ մոդել HP 78A, քանակ 500 հատ, մոդել HP 05A, 500 հատ, մոդել Samsung-MLT-D101S, մոդել Canon 725, 500 հատ, մոդել Canon 725, 500 հատ, տոներ՝ լազերային տպիչների/հեռապատճենահանող մեքենաների համար, այլ օժանդակ նյութեր, գրասենյակային նյութեր, ինչպես նաև A4 ֆորմատի թուղթ 12’500 կգ քանակությամբ, որոնք նույնպես օգտագործվում են դիմումներ ընդունելու (ստացական, անձնագրի պատճեն և այլն) և ավարտական փաստաթղթեր (իրավունքի վկայական, միասնական տեղեկատվության, այլ տեղեկանքներ) տրամադրելու գործառույթների համար:
·  «Մեքենաների և սարքավորումների ընթացիկ նորոգում և պահպանում» հոդված 4252-ով 12’000.0 հազար դրամ.
   Վերոգրյալ ծառայությունների ձեռքբերումը նույնպես պայմանավորված է գործարքների ծավալների աճով, որոնց միջոցով սպասարկվում են ինչպես համակարգչային, պատճենահանման, տեսաներածման, այնպես էլ տպիչ սարքավորումները՝ հաշվի առնելով ավարտական փաստաթղթերի տրամադրումը սահմանված ձևանմուշների վրա տպիչ սարքավորումների միջոցով: Հարկ է նշել, որ հաճախ մեկ դիմումի հարցման արդյունքում դիմումատուի պահանջվող տեղեկատվության ծավալը հասնում է մինչև 300 էջ (փաստաբանական և այլ շահագրգիռ կազմակերպությունների հարցման պատասխաններ, պատճեներ կադաստրային գործից, քարտեզագրական նյութեր և այլն):
· «Մասնագիտական ծառայություններ» հոդված 4241-ով 20’000.0 հազար դրամ.
   Մասնագիտական ծառայությունների հոդվածով հայտարարվել է պայմանով գնման ընթացակարգ, որը նպատակ ունի ստեղծել տվյալների տարածական հղմամբ, աշխարհագրական հարաչափեր ունեցող ճյուղային կադաստրների և ռեգիստրների միավորմամբ ինտեգրված միասնական պետական կադաստր. այն իրականացվելու է հիմնվելով միջազգային ստանդարտների վրա, մասնավորապես՝ ISO 27001 ստանդարտի հիման վրա:
· «Կենցաղային և հանրային սննդի նյութեր» հոդված 4267-ով 7’717.0 հազար դրամ.
   Միաժամանակ համակարգի շուրջ 50 ստորաբաժանումների (սպասարկման գրասենյակներ և տարածքային ստորաբաժանումներ) բնականոն գործունեության ապահովման համար կարիք է առաջացել ձեռք բերել հետևյալ ապրանքատեսակները.
-Ձեռնոցներ 1000 զույգ,
-առաստաղի լուսավորման սարքեր 300 հատ,
-տնտեսող լամպեր 1000 հատ,
-ավելներ 500 հատ,
-հոտազերծիչ, օդի 400 հատ,
-զուգարանների մաքրման նյութեր 500 լիտր,
-հատակի լվացման լաթ 1000 հատ, միավորի արժեքը՝ 216 դրամ,
-ջրային հոսքերի կարգավորման փականներ 50 հատ,
-ծորակներ 100 հատ,
-զուգարանակոնք 10 հատ, 50 հատ,
-դռան փականներ 1000 հատ,
-զսպանակներ 25 հատ:
· «Վարչական սարքավորումներ» հոդված 5122-ով 56’419.2 հազար դրամ.
   Նպատակ դնելով վերը նշված գործարքների աճի պայմաններում ապահովել իրականացվող գործառույթների պահանջվող որակը և հաշվի առնելով ներկայումս օգտագործվող համակարգչային տեխնիկայի առկա վիճակը և աշխատակիցների թիվը (շուրջ 900) անհրաժեշտություն է առաջանում պարբերաբար արդիականացնել համակարգչային, պատճենահանման, տեսաներածման սարքավորումները, որոնց միջոցով իրականացվող աշխատանքների որակական և քանակական արդյունքները ուղղակիորեն ազդում են կոմիտեի էլեկտրոնային արխիվի վարման աշխատանքների արդյունավետության վրա: Մասնավորապես նախատեսվում է ձեռք բերել.
-Համակարգիչ ամբողջը մեկում 50 հատ, պատճենահանման մեքենա 30 հատ,
-պատճենահանման մեքենա 30 հատ, աթոռ մետաղյա 150 հատ,
-աթոռ համակարգչային 150 հատ,
-բազկաթոռ, շարժական 50 հատ,
-օդորակիչ, 12000 BTU 15 հատ:
   Նույն հոդվածի շրջանակներում օրենսդրական և ենթաօրենսդրական փոփոխություններով պայմանավորված, մասնավորապես՝ գերատեսչության անվանափոխման հետ կապված, նախատեսվում է ձեռք բերել արտաքին ցուցանակներ համակարգի կառուցվածքային և առանձնացված ստորաբաժանումների համար.
-մշտական տեքստ ունեցող ցուցատախտակներ 1 հատ, միավորի արժեքը՝ 150 000 դրամ,
-մշտական տեքստ ունեցող ցուցատախտակներ 47 հատ, միավորի արժեքը՝ 100 000 դրամ,
-փոփոխվող տեղեկատվությամբ ցուցատախտակ 50 հատ, միավորի արժեքը՝ 50 000 դրամ,
-փոփոխվող տեղեկատվությամբ ցուցատախտակ 65 հատ, միավորի արժեքը՝ 20 000 դրամ:
· «Նախագծահետազոտական ծախսեր» հոդված 5134-ով 25’000.0 հազար դրամ.
   Կադաստրի կոմիտեի կենտրոնացված արխիվի տարածքային ստորաբաժանման գործունեության ապահովման համար ՀՀ կառավարության 2019 թվականի հուլիսի 18-ի N 918-Ա որոշմամբ Կադաստրի կոմիտեին ամրակցվել է վարչական տարածք (ք. Վանաձոր, Բանակի 8):
   Կոմիտեի արխիվային ստորաբաժանման նոր շենքը (այսուհետ՝ Արխիվային ստորաբաժանում) գտնվում է Վանաձոր քաղաքի Բանակի 8 հասցեում՝ ընդգրկելով մոտ    800 մ² հողատարածք զբաղեցնող կառույց և դրան հարող մոտ 2’500 մ² հողատարածք։ Կառույցը նախկին բժշկական համալիրի մասնաշենքերից մեկն է, որն օգտագործվել է որպես մանկաբարձագինեկոլոգիական բաժանմունք։ Շենքի հիմնական մասը կառուցվել է            1960-ական թվականներին, բազմիցս հիմնանորոգվել է, իսկ 1988 թվականի երկրաշարժից հետո ենթարկվել կոնստրուկտիվ ուժեղացման։
[bookmark: _GoBack]   Արխիվային ստորաբաժանումը նախատեսվում է տեղակայել 2 մասնաշենքերում՝ ընդհանուր 1’940 մ² օգտակար մակերեսով գոյություն ունեցող կառույցում և հարող հողատարածքի վրա կառուցվող նոր մասնաշենքում։ 2’500 մ² մակերեսով հողատարածքի վրա նախատեսվում է տեղակայել մոտ 2.5 միլիոն կադաստրային գործերի պահպանության համար նախատեսված արխիվային նոր մասնաշենք, ավտոկայանատեղի աշխատակիցների համար։
   Կառուցման նախագծանախահաշվային փաստաթղթերի կազմման աշխատանքների ձեռքբերման նպատակով «Գնումների մասին» ՀՀ օրենքի 15-րդ հոդվածի 6-րդ կետի համաձայն, 2019 թվականի հուլիսի 04-ին հրապարակվել է գնանշման հարցման ձևով գնում կատարելու ՀՀ ԱԳԿԿ-ԳՀԱՇՁԲ-19/06 ծածկագրով ընթացակարգի հրավերը, որի արդյունքում 2019 թվականի օգոստոսի 23-ին Խոյանք ՍՊԸ-ի հետ կնքվել է պայմանագիր: Պայմանագրի արժեքն է 25’000.0 հազար դրամ:






ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ               2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ

 «Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը ՀՀ 2019 թվականի պետական բյուջեում ծախսերի և եկամուտների փոփոխության չի հանգեցնում:


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ               2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿՑՈՒԹՅԱՆ ՄԱՍԻՆ

«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ կատարել փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

